
RATOVI SJECANJA: BOJNO POLJE WIKIPEDIJA

SaZetak

U radu se ukazuje na odredene probleme koji su se javili prilikom popunjavanja sadrzaja na
svjetski poznatoj online enciklopediji Wikipediji. Naime, varijante Wikipedije na juznoslavenskim jezicima
posluzile su razlicitim skupinama, prvenstveno desno orijentiranim, za promociju stavova i interpretacija
o dogadajima iz proslosti naroda i drzava sa podrucja bivse Jugoslavije koji nisu u skladu sa normama i
standardima Wikipedije. Sporni narativi su izazvali paznju i Fondacije Wikimedija koja je angaZovala
vanjskog strucnjaka koji je analizirao sadrzaje na hrvatskoj, srpskoj, bosanskoj i srpsko-hrvatskoj varijanti
Wikipedije te predlozio niz mjera kako bi se situacija rascistila.

Kljucne rijeci: Wikipedija, ratovi sjecanja, historija, bosanski jezik, Fondacija Wikimedia

Uvod

Proucavanje fenomena kolektivnog sjec¢anja i procesa izgradnje kulture sjecanja dozivjelo
je ogromnu ekspanziju u posljednjoj deceniji XX stoljeéa, a taj trend je nastavljen i u vremenu
koje je uslijedilo.! Drzave nastale raspadom socijalisticke Jugoslavije, a naro¢ito Bosna i
Hercegovina, Cesta su tema ovakvih istrazivanja, $to i nije veliko iznenadenje uzme li se u obzir
historijski kontekst pomenutih prostora.”> Naime, slom socijalizma u Jugoslaviji nije prosao tako
mirno kao §to je bio slucaj u ostalim socijalistickim zemljama gdje je tranzicija u demokratski
politicki 1 kapitalisticki privredni sistem proSao bez oruzanih sukoba, masovnih uniStavanja i
ljudskih stradanja. Oruzani sukobi mozda jesu zavrSeni prije vise od dvije decenije, ali medijski
izvjestaji, strucne analize, istrazivacke ankete, ali i svakodnevne izjave predstavnika politickih
elita iz svih zemalja nasljednica Jugoslavije nas konstantno podsjecaju da verbalni i
interpretacijski sukobi nisu ni blizu svog zavrSetka. Naprotiv, suprotstavljeni pogledi na proslost,
a izgleda i sadasnjost i budu¢nost, ovih prostora konstatno zauzimaju medijski prostor i dodatno
polarizuju medusobne odnose drzava, politickih elita, a nazalost 1 gradana. Vaznu ulogu u tim
sukobima zauzimaju interpretacije dogadaja iz prosSlosti, kako nedavne (poput naprimjer
tumacenja deSavanja iz ratova 90tih godina proslog stolje¢a ili odnosa prema socijalistiCkom ili
ukupnom jugoslovenskom razdoblju zajednicke historije) tako i iz davno proslih vremena, pri
¢emu posebno vazno mjestu zauzimaju teme iz razdoblja srednjega vijeka. Ipak, vazno je naglasiti
da sukobljeni narativi o proslim dogadajima, kao i politicka i ideoloska zloupotreba proslosti u
cjelini, nisu nikakav balkanski izum ili izuzetak, naprotiv, sli¢ne primjere mozemo pronaci u svim
krajevima svijeta.

Medutim, ono $to ovaj prostor €ini specifinim jeste ¢injenica da su ,ratovi sjecanja“
dozivjeli odredenu tehnoloSku modernizaciju na nacin da su prebaceni i na ,digitalno bojno
polje. Pri tome ne mislimo na rasprave anonimnih sugovornika na zabacenim internetskim
forumima, koje takoder nisu nikakav balkanski specifikum, nego na sukobe koji se vode na

1 Vige kod: Kulji¢ Todor, Kultura sje¢anja — teorijska objasnjenja upotrebe proslosti, Beograd, 2006.

2 Naprimjer: Grupa autora, Rat sjecanja. IstraZivanja o mjestima stradanja i sje¢anja na rat u BiH, Centar za nenasilnu akciju
Sarajevo-Beograd, 2016; Grupa autora, Kultura sje¢anja u lokalnim zajednicama u Bosni i Hercegovini, Fondacija Mirovna
akademija Sarajevo, 2017; Cudi¢ Edvin, Kultura sje¢anja i strategije reprezentacije ratne proslosti devedesetih u Bosni i
Hercegovini, Hrvatskoj i Srbiji, Udruzenje za druStvena istrazivanja i komunikacije Sarajevo, 2022; Kultura sjecanja: 1991.
Povijesni lomovi i svladavanje proslosti, Zbornik radova, Zagreb, 2011;

stranicama najvece i najpoznatije digitalne enciklopedije Wikipedije. lako je sam koncept i nacin
popunjavanja sadrzaja Wikipedije Cesto kritikovan, a informacije koje se na njenim stranicama
mogu pronaci osporavane ili barem propitivane, deSavanja oko upisivanja tekstova o nekim
temama na stranicama na bosanskom jeziku ipak predstavlja kuriozitet i za samu Wikipediu.
Naime, zloupotrebe kapaciteta digitalne enciklopedije dosle su u fokus javnosti, narocito u Bosni
i Hercegovini, sredinom 2021. godine kada je grupa bosanskohercegovackih profesora i
istrazivaca ukazala na, po njihovom misljenju, netatne elaboracije pojedinih dogadaja na
,,bosanskoj* Wikipediji, te nemogucnosti da se iste isprave uprkos njihovim upornim visestrukim
pokusajima.’ Vijest su prenijeli brojni mediji u Bosni i Hercegovini, regionu, ali i svijetu,* a
uskoro je reagovala i Fondacija Wikimedia koja zapravo stoji iza same Wikipedije. Wikimedija
je angazovala vanjskog stru¢njaka koji je izvrSio detaljnu i opSirnu analizu sadrzaja Wikipedije
na hrvatskom, srpskom, srpsko-hrvatskom i bosanskom jeziku te donio zakljucak da je potvrdeno
koriStenje ove platforme za Sirenje dezinformacija i promociju odredenih (uglavnom
desnigarskih) politika i ideologija.” Time je i definitivno potvrdeno postojanje novog ,.bojnog
polja® u ratovima sjecanja - Wikipedija!

Wikipedia — besplatna online enciklopedija

Ideje o formiranju velikih, besplatnih, online enciklopedija javile su se pocetkom 90tih
godina XX stolje¢a, medutim ni jedan od brojnih pokusaja realizacije tih zamisli nije bio dugog
vijeka, pa je veéina takvih projekata propadala u roku od nekoliko godina.® Ipak, u januaru 2001.
godine u rad pustena je stranica www.wikipedia.com koja ¢e za svega nekoliko godina postati
jedna od najposjecenijih web lokacija na cijelom svijetu, kao i najveca i najpoznatija online
enciklopedija. Tesko je precizno utvrditi zbog ¢ega je projekat uspostave Wikipedije bio uspjesan,
u odnosu na brojne prethodne slicne projekte koji su ubrzo propadali, ali ostaje ¢injenica da ova
enciklopedija trenutno sadrzi preko 6 miliona ¢lanaka objavljenih samo na engleskom jeziku, a
da se pored toga tekstovi objavljuju na 325 razli¢itih jezika.’

Iako Wikipedija ima otvoreni princip popunjavanja sadrzaja, viemenom je utvrdena jasna
politika koju moraju postovati svi ,,dopisnici®, a koja se bazira na tzv. ,,Pet stupova“.® Po pravilu,
koriste se principi neutralnosti, originalnosti i provjerljivosti, a svaki sadrzaj prolazi kroz niz
kontrola prije nego eventualno bude pusten u javni prostor.’ Cesto se desava da razliiti kreatori
sadrzaja imaju drugacije poglede na sadrzaj pojedinih tekstova ili njihovih dijelova, §to dovodi do
internih rasprava koje traju do usaglaSavanja stavova. Medutim, brojni su primjeri rasprava koje
su trajale duzi vremenski period, a neke nisu ni rijesene, te je Wikipedia formirala posebnu sekciju
pod nazivom ,,ratovi urednika“. 19 Pomenuti ,,ratovi“ su ipak daleko od stvarnih sukoba i uglavnom
se odnose na rasprave o sitnim detaljima unutar vecih tekstova, a da ih ni menadzment Wikipedije

3https://balkans.aljazeera.net/teme/2021/8/6/promoviraju-li-hrvatski-nacionalisti-politicku-agendu-na-wikipediji ;
https://www klix.ba/vijesti/bih/brisanje-sadrzaja-na-bosanskom-jeziku-kako-nacionalisti-vrse-reviziju-historije-na-
wikipediji/210805129 ; https://www.klix.ba/vijesti/bih/kome-smeta-bosanska-historija-na-wikipediji/210607123
“https://www.aljazeera.com/features/2021/8/5/organised-disinformation-campaign-behind-croatian-wikipedia;
https://balkaninsight.com/2018/03/26/how-croatian-wikipedia-made-a-concentration-camp-disappear-03-23-2018/ ;
https://therecord.media/wikimedia-bans-admin-of-wikipedia-croatia-for-pushing-radical-right-agendas/

3 https://meta.wikimedia.org/wiki/Croatian_Wikipedia_Disinformation_Assessment-2021
“https://www.niemanlab.org/2011/10/the-contribution-conundrum-why-did-wikipedia-succeed-while-other-encyclopedias-
failed/

7 https://en.wikipedia.org/wiki/Wikipedia#Current_state

8 Wikipedia:Five pillars - Wikipedia

% https://en.wikipedia.org/wiki/Wikipedia#Governance

19 https://en.wikipedia.org/wiki/Wikipedia:Lamest_edit_wars

ne smatra posebno opasnim govori i Cinjenica da je sama lista nazvana ,najbezveznijim
raspravama‘.

Sluéaj hrvatske Wikipedije: Enciklopedija znanja ili enciklopedija za naciju?

Za razliku od ,najbezveznijih rasprava® deSavanja sa popunjavanjem Wikipedije na
hrvatskom jeziku pokazala su se kao puno veci problem koji je uzrokovao i reakciju Fondacije
Wikimedija koja je izvrSila analizu sluCaja i sluzbeno objavila izvjestaj o provedenom
istrazivanju, pod nazivom ,,Slu¢aj hrvatske Wikipedije: Enciklopedija znanja ili enciklopedija za
naciju?*. Pomenuti izvjestaj je sluzbeno objavljen na stranici Wikimedije i dostupan je javnosti
na uvid i to na engleskom, hrvatskom, srpskom (latini¢na verzija) i srpsko-hrvatskom jeziku
(¢irili¢na varijanta).!! U izvjestaju je navedeno da je analiza izvr§ena u periodu izmedu februara i
maja 2021. godine te da je utvrdeno da hrvatska verzija Wikipedije nije popunjavana u skladu sa
uredivackom politikom utemeljenoj na pet stupova, nego je primjetna dominacija ideoloSkog
(desniGarskog) pristupa unosa sadrzaja.'? Napomenuto je da je hrvatska verzija Wikipedije
utemeljena zajedno sa srpskom 16. februara 2003. godine, na nacin da je razdvojena do tada
jedinstvena srpsko-hrvatska platforma koja je jedno vrijeme bila i potpuno arhivirana.
Interesantan podatak predstavlja ¢injenica da je bosanska Wikipedija pokrenuta prije srpske i
hrvatske, jer je prvi ¢lanak na bosanskom jeziku objavljen 12. decembra 2002. godine'?, a jedan
od zakljucaka izvjestaja iz 2021. godine glasi: ,,Stvaranje odvojenih Wikipedija na bosanskom,
hrvatskom i srpskom jeziku, uz postojeci srpskohrvatski projekt, prije gotovo dva desetljeca bio
je, po misljenju autora, strateska pogreska. To je prakticki omogucilo etnicko-nacionalnu podjelu
izvorne srpsko-hrvatske zajednice na Wikipediji i ,,poguralo‘ urednike i posjetitelje ka svojim
., nacionalnim projektima““."* U prilog takvom zaklju¢ku navedena je i izjava osnivaca
Wikipedije Jimmy Walesa koji je za hrvatske medije izjavio da je to odvajanje bilo pogreska, a
kao dodatni argument navedeno je da je Wikipedija tri puta odbila zahtjev za formiranjem
crnogorske platforme sa objaS$njenjem da ve¢ postoje tri verzije koje su razumljive i stanovnicima
Crne Gore. '

Analizom je utvrdeno da je hrvatsku Wikipediju preuzelo desni¢arsko uredniStvo
najkasnije tokom 2011. godine, a moguée ¢ak i puno prije jo§ tokom 2007. godine, te da je u
periodu do 2021. godine izvrSilo sistematsko popunjavanje ¢lanaka, najve¢im dijelom iz oblasti
historije, sadrzajem koji je blizak tumadenjima radikalne hrvatske desnice.'® Takve interpretacije
dolazile suu paznju javnosti vise puta, a prva eskalacija dogodila se 2013. godine kada je reagovao
i tada$nji Ministar znanosti i obrazovanja Republike Hrvatske Zeljko Jovanovié¢ na nadin da je
pozvao hrvatske ucenike i studente da ne koriste hrvatsku Wikipediju jer je: ,,veliki dio sadrzaja
u hrvatskoj inacici Wikipedije ne samo dvojben nego i evidentno falsificiran te ih stoga pozivamo
da koriste pouzdanija vrela informacija u Sto spadaju i inacice Wikipedije na engleskom i drugim
svjetskim jezicima”.'” Medutim, znacajnijih reakcija u tom trenutku od strane Wikipedije ili
Wikimedije nije bilo te se praksa spornog popunjavanja sadrzaja neometano nastavila pa i jos vise
intenzivirala.'® Stanje se promijenilo tek 2021. godine kada je doslo do ponovnog interesovanja

! Croatian Wikipedia Disinformation Assessment-2021 - Meta (wikimedia.org)

12 Slu¢aj hrvatske Wikipedije: Enciklopedija znanja ili enciklopedija za naciju?, str. 2, dostupno na:
Croatian_ WP_Disinformation_Assessment - Final Report - HR-HR.pdf (wikimedia.org)

13 https://en.wikipedia.org/wiki/Bosnian_Wikipedia

14 Slugaj hrvatske Wikipedije, str. 35

15 Isto.

16 Slu¢aj hrvatske Wikipedije, 3-5.

17 https://www.tportal.hr/tehno/clanak/djeco-ne-koristite-falsificiranu-hr-wikipediju-20130913

18 Slugaj hrvatske Wikipedije, 5-6.

javnosti za stanje sa hrvatskom, ali djelomi¢no i bosanskom i srpskom Wikipedijom. Sporni
urednici hrvatske varijante su suspendirani, a u proces reorganizacije i ispravke sadrzaja uvedeni
su potpuno novi ljudi §to je postepeno dovelo do konkretnih izmjena samih tekstova, mada je
kompletan proces jo$ uvijek u toku.

Sporne interpretacije proslosti na hrvatskoj i srpskoj verziji Wikipedije

Fondacija Wikimedija je bez sumnje ozbiljno shvatila probleme koji su se javili sa
popunjavanjem sadrzaja na Wikipedijama nastalim iz zajedni¢ke srpsko-hrvatske varijante. O
tome svjedoCi i Citav niz spornih tema navedenih u publikovanom izvjestaju, a prikupljeni
materijal analiziran je komparativnom metodom na nacin da su interpretacije pojedinih sadrzaja i
navedeni podaci provjeravani uporedo na Wikipedijama na hrvatskom, srpskom, bosanskom,
srpsko-hrvatskom, engleskom, francuskom, Spanskom i njemackom jeziku. Najveci broj
pregledanih tekstova odnosio se na dogadaje i licnosti iz ratova na podrucju bivse Jugoslavije u
periodu od 1991. do 1999. godine, te na pojedine teme iz razdoblja Drugog svjetskog rata na istom
podrugju.’ Kao ilustrativni primjeri zloupotreba navedeni su brojni primjeri sa hrvatske, ali i
srpske Wikipedije, a posebno je istaknut sadrzaj na poveznici o Slobodanu Praljku (na hrvatskom
jeziku) i Ratku Mladic¢u (na srpskom jeziku).

Slobodan Praljak je na hrvatskoj Wikipediji predstavljen u prvom redu kao ,, hirvatski
filozof; sociolog i filmski redatelj “, a tek onda je stavljena i naznaka da je bio ,, vojni zapovjednik,
general-pukovnik Hrvtaske vojske i Hrvatskog vije¢a odbrane “.*° lako je navedeno da je osuden
pred Medunarodnim sudom u Hagu nije spomenuta duZina odredene kazne niti su navedeni
zlo¢ini za koje je osuden.?! Takoder, kompletan ¢lanak napisan je u apologetskom duhu, a
posebno je opisan nacin na koji je Praljak reagovao na izricanje presude sa posebno istaknutim
citiranjem njegovih posljednjih rijeci prije ispijanja otrova, te uz konstataciju da: ,,Nakon nekoliko
sati, u bolnici u Haagu, general pukovnik Slobodan Praljak je umro”, te da “Znatan dio javnosti
u Hrvatskoj i BiH presudu je doZivio kao nepravdu, a takvoj ocjeni pridruzio se i hrvatski politicki
vrh*?? U izvorima za sve navedene podatke dominirali su tekstovi preuzeti iz Praljkovih knjiga
ili njegove web stranicue, $to na najbolji nacin svjedoci o karakteru samog teksta. S druge strane,
ostale jezi¢ne varijante su paragraf o Slobodanu Praljku oblikovale na potpuno drugaciji nacin
istiCu¢i ¢injenicu da se radi o osudeniku za ratne zlocine pred Medunarodnim sudom u Hagu, a
najveci dio prostora posvecen je Praljkovoj ratnoj djelatnosti (za razliku od hrvatske varijante) sa
posebnim naglaskom na pojedine kontroverze iz njegove ratne biografije poput, naprimjer, slucaja
sa rusenjem Starog mosta u Mostaru i sli¢no.?

Iako je primarni zadatak strucnjaka, kojeg je angazovala Wikimedija, podrazumijevao
analizu isklju¢ivo hrvatske varijante Wikipedije, koristenjem metode komparacije sadrzaja na
hrvatskoj i drugim Wikipedijama, ukljucujuci i srpsku verziju, pokazalo se i da na ovoj platformi
postoje odredene zloupotrebe i nepravilnosti. Pri tome, najviSe spornih interpretacija ili
predstavljanja uoc€en je na biografijama srpskih vojnih zapovjednika u jugoslovenskim ratovima
koji su osudeni pred Medunarodnim sudom u Hagu. Biografija Ratka Mladi¢a na srpskoj verziji

19 Isto, 14-15

20 https://hr.wikipedia.org/wiki/Slobodan_Praljak#Domovinski_rat

21 Slu¢aj hrvatske Wikipedije, 21.

22 https://hr.wikipedia.org/wiki/Slobodan_Praljak#Domovinski_rat

23Slucaj hrvatske Wikipedije, 21; vidjeti jos i: https:/es.wikipedia.org/wiki/Slobodan_Praljak
https://en.wikipedia.org/wiki/Slobodan_Praljak
https://sr.wikipedia.org/wiki/%D0%A1%D0%BB%D0%BE%D0%B1%D0%BE%D0%B4%D0%B0%D0%BD_%D0%9F%D1
%80%D0%B0%D1%99%D0%B0%D0%BA

Wikipedije najbolje oslikava koriSteni princip prezentiranja ratnih biografija srpskih
komandanata. Mladi¢ je predstavljen kao ,,srpski general, komandant Glavnog staba Vojske
Republike Srpske (1992-1995) i jedan od srpskih voda tokom raspada Jugoslavije “. U nastavku
uvodnog paragrafa navode se osnovni podaci iz profesionalne i vojne karijere, a tek u ¢etvrtom
paragrafu daju se informacije o raspisivanju potjernice, potrazi, hapSenju i presudivanju Mladi¢u
u Hagu.?* Kompletan tekst napisan je u duhu ublazavanja Mladi¢eve biografije, a takoder
propagiraju se i teorije zavjere radikalne srpske desnice o svjetskoj uroti protiv Srba i pristrasnosti
Medunarodnog suda u Hagu.?> Genocid u Srebrenici se uopée ne pominje pod tim nazivom, a
desavanja su opisana u kontekstu provodenja napada na ovaj grad uz napomenu da je pri tome
., prema razlicitim izvorima ubijeno izmedu 4970 i 8372 Muslimana “, a da je ,,0ko 36.000 Zena i
djece transportovano autobusima do Kladnja, koji je bio pod kontrolom Muslimana “ *® Prilog se
zavrSava opisom hapsenja i toka sudenja Mladi¢u u Hagu, a posljednji pasusi navode primjere
»pozitivne* 1 ,,negativne* javne percepcije Mladic¢eve djelatnosti tokom razlicitih perioda.

U publikovanom izvjestaju o stanju hrvatske Wikipedije naveden je Citav niz primjera
popunjavanja sadrzaja u duhu prethodno opisanih tekstova o Slobodanu Praljku i Ratku Mladicu.
Zakljuceno je da svaka varijanta Wikipedije opisuje ,,svoje vojne i politicke duznosnike iz burnih
90tih u pozitivnom svjetlu, svjesno i sistematski ublazavajuéi ili ¢ak potpuno izostavljajuci
»kontroverzne detalje” iz njihovih biografija. Sli¢na praksa uocena je i na temama koje se ticu
kontroverznih li¢nosti, dogadaja ili lokacija (poput naprimjer logora Jasenovac) iz razdoblja
Drugog svjetskog rata.?’

Hrvatska okupacija bosanske Wikipedije?

Wikimedijin izvjeStaj o stanju hrvatske Wikipedije ukazao je na velike izazove u
upravljanju 1 kontrolisanju kvaliteta popunjavanja sadrzaja na ovoj platformi u jezi¢nim
varijantama naroda sa prostora bivse Jugoslavije. Medutim, dodatni pokazatelj da balkanski
narodi digitalne platforme, druStvene mreze, razli¢ite forume pa i Wikipediju dozivljavaju kao
bojno polje za politicka i ideoloSka prepucavanja, koji poprimaju karakter pravih ,ratova
sjecanja“, pokazao je i slucaj sa ,,bosanskom Wikipedijom®.

Naime, sredinom 2021. godine najpopularniji bosanskohercegovacki portal Klix.ba
objavio je ¢lanak pod nazivom ,, Kome smeta bosanska historija na Wikipediji? “.*® Vrijeme je
pokazalo da je to bio prvi u nizu ¢lanaka koji je objavio ovaj, ali i brojni drugi portali, o odredenim
problemima i neslaganjima oko nacina popunjavanja Wikipedije na bosanskom jeziku. Takoder,
objavljeni clanci su pokazali i koliki znacaj se pridaje sadrzajima na Wikipediji, barem kada su u
pitanju balkanski narodi, jer se ispostavilo da je Citavu ,,aferu” oko bosanske Wikipedije otkrio
tim studenata i profesora iz oblasti historije i politickih nauka iz Sarajeva koji su se organizovali
s ciljem sistematskog popunjavanja tekstova na ovoj platformi. Medutim, uskoro su dosli u sukob
sa postoje¢im administratorima Wikipedije na bosanskom jeziku koji su, takoder, sistematski
odbijali unosenje verzija tekstova okupljenog tima smatraju¢i da njihove interpretacije nisu

24 https://sr.wikipedia.org/wiki/%D0%A0%D0%B0%D1%82%D0%BA%D0%BE_%D0%9C%D0%BB%D0%B0%D0%B4%D
0%B8%D1%9B

25 Slugaj hrvatske Wikipedije, 20.

26 https://sr.wikipedia.org/wiki/%D0%A0%D0%B0%D1%82%D0%BA%D0%BE_%D0%9C%D0%BB%D0%B0%D0%B4% D
0%B8%D1%9B

27 Slugaj hrvatske Wikipedije, 14-19.

28 Kome smeta bosanska historija na Wikipediji? (klix.ba)

zadovoljavajuc¢e.?’ Takvo ponasanje administratora navelo je okupljeni tim studenata i profesora®

da analiziraju pojedine sadrzaje o temama iz historije Bosne i Hercegovine tokom ratnih 90tih
godina objavljenih na Wikipediji na bosanskom jeziku. Utvrdeno je da su pojedini unosi
,relativizirali  historijske cinjenice o srpskim i hrvatskim osudenim ratnim zlocincima i
masakrima pocinjenim nad Bosnjacima u Bosni od 1992. do 1995. godine “, te da se ova platforma
koristi s ciljem ,, sistematske antibosanke propagande” te da se “diskredituju bosanska historija
i identitet” 3! Analizom se doslo do zaklju¢ka da administratori ,,su ljudi koji bi Zeljeli podijeliti
Bosnu na tri dijela — bosnjacki, srpski i hrvatski — u interesu Srbije i Hrvatske ” te da “promoviraju
hrvatski nacionalizam kroz bosansku stranicu Wikipedije”?* Kao i u slucaju sa hrvatskom
Wikipedijom, javnosti se obratila glasnogovornica Fondacije Wikimedia Samantha Lien koja je
izjavila da ¢e navedeni problemi biti analizirani te u skladu sa dobijenim rezultatima ¢e se poduzeti
i odgovarajuée mjere.>® Situacija sa spornim sadrZajima sli¢na je kao i u ve¢ navedenom slucaju
sa hrvatskom Wikipedijom, odnosno postojala su neslaganja oko biografija pojedinih li¢nosti,
interpretacija o dogadajima iz nedavne proslosti, a takoder vodila se rasprava i oko pojedinih
koncepata poput definicija nacionalnosti, pitanja ,,bosanstva“ i slicno. Doduse, vazno je naglasiti
da su pojedini tekstovi osporavani i od drugih administratora te su neki tekstovi okarakterisani

kao ,, dominantno bosnjacka verzija dogadaja * >*

Zakljucak

Analizom sadrZaja na verzijama Wikipedije na hrvatskom, srpskom, bosanskom i srpsko-
hrvatskom jeziku utvrdeno je znacajno prisustvo politickih i ideoloski obojenih tekstova koji nisu
napisani u skladu sa utvrdenim normama i pravilima najvece online enciklopedije. Sukobljeni
narativi, otprije prisutni u komunikaciji politickih elita zemalja bivse Jugoslavije, medijskom
prostoru, razli¢itim digitalnim platformama i forumima, pa i u dijelu akademske zajednice,
prenijeli su se i na stranice Wikipedije ¢ime je zapravo otvoreno novo ,,bojno polje” u veé
prisutnim ,,ratovima sjecanja“. Pomenuta deSavanja u nekoliko navrata izazivala su i paznju
brojnih medija iz regiona, ali i svijeta, zbog cega je doslo i do reakcije Wikimedia Fondacije koja
stoji iza kompletnog projekta Wikipedije. U posebno saCinjenom izvjestaju, €iji je autor vanjski
ekspert angazovan od strane Wikimedija Fondacije, nedvojbeno je ukazano na niz zloupotreba
kapaciteta Wikipedije na sve Cetiri jezicke varijante, i to od strane radikalno desnicarskih grupa
koje su uspjele preuzeti administratorske funkcije na uredivanju samih stranica. Poduzete su
odgovaraju¢e mjere kako bi se sporni tekstovi uklonili ili izmijenili u skladu sa pravilima
uredivanja Wikipedije, ali je kompletan slucaj dobio i globalnu dimenziju ¢ime je region Balkana
jos jednom dosao u fokus javnosti kao prostor izrazito sukobljenih sjecanja.

WARS OF MEMORY: THE BATTLEFIELD OF WIKIPEDIA

Abstract

The paper points out certain problems that arose when filling in the content of the world-famous
online encyclopedia Wikipedia. Namely, variants of Wikipedia in South Slavic languages served various
groups, primarily with far right orientation, to promote attitudes and interpretations of past events of
peoples and states from the former Yugoslavia that are not in line with norms and standards of Wikipedia.
The controversial narratives also attracted the attention of the Wikimedia Foundation, which hired an
external expert who analyzed content on the Croatian, Serbian, Bosnian and Serbo-Croatian versions of
Wikipedia and proposed a series of measures to clarify the situation.

